
Кіріспе

Кәсіптік практика 5В020700 - «Аударма ісі» мамандығы бойынша білім беру бағдарламасының міндетті компоненті болып табылады. Кәсіптік практика жоғары оқу орындарында оқыту процесінде меңгерген теориялық білімін бекітуге, практикалық дағдысының және құзіреттілігінің қалыптасуына, сонымен қатар озық тәжірибені игеруге бағытталған. 
Диплом алды практикасы аударматану саласында мамандарды кәсіби даярлаудың маңызды бөлігі және тұлғаның кәсіби бағыттанушылығын қалыптастыруға мүмкіндік беретін кәсіптік практиканың бір түрі болып табылады. Диплом алды практикасын өту барысында студент дипломдық жұмыс тақырыбы бойынша практикалық мағлұматтарды жинайды, теориялық және практикалық оқытудағы негізгі білім беру бағдарламасын меңгеру кезіндегі алған практикалық дағдысын бекітеді.
Диплом алды практикасы жоғары білім берудің МЖМБС-да қарастырылған, кәсіптік практиканың бұл түрін меңгеру үшін кредитті жоғары оқу орны өз бетімен бөліп береді. ЕАГИ-де диплом алды практикасына 2 кредит белгіленген. Диплом алды практикасының ұзақтығы 5 (бес) апта. 5В020700 - «Аударма ісі» мамандығы бойынша білім беру бағдарламасының студенттері диплом алды практикасын ЕАГИ-дің шетел тілдері кафедрасы жанында өтеді. Бағдарламададиплом алды практикасының мақсаты мен міндеттері, диплом алды практикасының мазмұны, диплом алды практикасынан өту жоспары, практика бойынша есепке қойылатын талаптар анықталған.




1. Диплом алды практикасының мақсаты мен міндеттері

Диплом алды практикасының мақсаты дипломдық жұмысты (жобаны) жазуды аяқтау болып табылады. 
Диплом алды практикасының негізгі міндеттері: 
· аудармашылық қызметке студенттердің қызығушылығын арттыру, аударматану бойынша ғылыми әдебиеттерді, озық тәжірибелерді талдау және жинақтауға дағдыландыру;
· жинаған теориялық ақпаратты жүйелеу және жинақтау, арнайы бөлім түрінде рәсімдеу, дипломдық жұмыста қарастырылатын мәселе бойынша ғылыми әдебиеттерді өңдеу;
· аудармашылық үрдістің міндеттерін шешудің тиімді жолдарын таба білу; 
· білім беру бағдарламасы бойынша оқытудың 1-3 курстарында меңгерген теориялық білімін бекіту және тереңдету;
· -диплом жұмысының (жобасының) тақырыбы бойынша практикалық материалды өңдеу және жалпылау, аудармашылық мәселелер мен қиындықтарды өз бетінше шешу; 
· дипломдық зерттеу тақырыбы бойынша статистикалық деректер мен практикалық материалды талдау; аударманың оңтайлы әдістері мен тәсілдерін, түрлері мен амалдарын таңдау;
· диплом жұмысының (жобасының) тақырыбы бойынша тұжырымдарын, заңдылықтарын, ұсынымын және ұсынысын тиянақтау;
· диплом жұмысын (жобасын) белгіленген талаптарға сәйкес рәсімдеу.
Ғылыми-теориялық жоспар бойынша бітіруші курс студенттерінің диплом алды практикасының Бағдарламасы 5В020700 – «Аударма ісі» мамандығының білім беру бағдарламасында қарастырылған кәсіби пәндердің лингвистикалық, теориялық және аудармашылық цикліне негізделген. 
Аталған білім беру бағдарламасының оқу жоспарына сәйкес аударма теориясы бойынша курстық жұмыс жазу тәжірибесі; оқу және өндірістік практикалардан өту барысында кәсіптік іскерлікті және аудармашылық қызмет тәжірибесін меңгеру; «Ақпараттық-коммуникациялық технологиялар» (ағылшын тілінде), «Аудармашы кәсіби қызметінің негіздері», «Аударма теориясы» сияқты оқыту курстары практиканың әдістемелік және зерттеу базасы болып табылады.
Диплом алды практикасы бойынша студенттердің құзыреттіліктері: 
А. Қорытынды аттестациялаудың бір түрі ретінде дипломдық жобанының мазмұнын және маңыздылығын түсіну. Ғылыми-теориялық зерттеудің мақсатын және тікелей міндеттерін анықтау. Әдіснамалық аппараттың барлық құрама элементтерін жүзеге асыруға тырысу.
В. Зерттеу мәселелерінің маңыздылығын терең түсіну, бірегей құбылыстар қатарын анықтау, осындай құбылыстардың қызмет ету заңдылығын анықтау үшін қажетті ақпараттарды іздеу мен қолдануды жүзеге асыру.  
С. Зерттеуді ұйымдастыру мен жүргізу қағидаларын және оның стратегияларын анықтау тәсілдерін: мәселені қою жолдарын, оның құрамын анықтауды меңгеру. 
Д. Ғылыми зерттеудің түсініктік-категориалды (ғылыми) аппаратын және жұмыстың нәтижесіне қойылатын талаптарды анықтау.
Е. Қойылатын талаптарға ұсынылған материалдың сәйкестілік деңгейін өз бетінше анықтау. 


Cтудент білуі тиіс:
· әдіснамалық талдаудың тактикалық құралдарын: ғылыми зерттеу әдістерін, терминологиялық аппаратты;
· ғылыми зерттеудің түсініктік-категориалды негізін: мәселені , нысанды, пәнді, болжамды, мақсатты және міндеттерді анықтау;
· таңдалған тақырып бойынша ғылыми әдебиеттерді.
Студент істей білуі тиіс: 
· салыстырмалы-салғастырмалы талдау жүргізу; 
· зерттеу тақырыбы бойынша әдебиетпен танысу кезінде алған ғылыми біліміне талдау жүргізу және жүйелей білу;
· зерттеу тақырыбы бойынша практикалық материалды таңдап алу және талдай білу;
· жүргізілген ғылыми зерттеудің тұжырымдамасын жаза білу;
· зерттеу нәтижесін талдап қорыту. 
Студент меңгеруі тиіс:
· жазбаша және ауызша екіжақты аудару мәдениеті мен техникасының негізін;
· практикалық материалды жинау дағдысын;
· материалды қисынды жүйелі мазмұндау дағдысын;
· редакциялауды, рефераттауды, аннотациялауды;
· мәтінді сауатты рәсімдеу дағдысын, тұжырым-даманың негізділігін және дәлелділігін;
· сөздік қарым-қатынастыңәртүрлі саласына сәйкес құзіреттіліктерді: лингвистикалық, коммуникатив-тік және кәсіби-бейімделген;
· аударма сапасын бағалау дағдысын;
· жұмыстың экспериментальды бөлімі аясында өздігінше жұмыс жүргізу дағдысын.

2. Диплом алды практикасын жүргізуді ұйымдастыру

Диплом алды практикасын ұйымдастыру түлектерді дайындау деңгейіне қойылатын талаптарға сәйкес білім алушыларға кәсіптік қызметті меңгеруді үздіксіз және жүйелі түрде қамтамасыз етуге арналған. 
Диплом алды практикасы кезінде студент диплом жұмысы тақырыбы бойынша тақырыптың негізгі теориялық мәселелерін жан-жақты түсіндіруге мүмкіндік беретін ақпарат көздерін егжей-тегжейлі зерттеуі және ауқымды практикалық материал жинауы тиіс.
Диплом жұмысының жетекшісі нақты студенттің диплом алды практикасына ұйымдастырушылық және әдістемелік жетекшілікті және оны өткізуін бақылауды жүзеге асырады:
· диплом жұмысының тақырыбын таңдауға және оның үлгілі жоспарын түзуге практикалық көмек көрсетеді;
· диплом жұмысын жазу үшін тапсырманың орындалуын қадағалу;
· диплом жұмысын жазу үшін әдебиеттерді іріктеуге және деректі материалды жинауға, зерттеу әдістемесін таңдау бойынша ұсыныс береді;
· кеңес жүргізеді;
· студент жүргізген практикалық зерттеуді/ экспериментті тексеруді жүзеге асырады;
· студенттің диплом алды практикасын өтуі жайында кафедраға мәлімет береді;
· студенттің диплом жұмысының қолжазбалық нұсқасын және диплом алды практикасы бойынша есебін тексереді;
· білім алушының практика кезіндегі жұмысы жайындағы есепті құжатты талдайды;
· диплом жұмысын алдын ала қорғауды жүргізуге қатысады;
· студенттің практиканы бағдарламаға сәйкес өтуін бақылайды (студенттің практика бойынша ұсынған есебін және диплом жұмысының қолжазбалық нұсқасының мазмұны мен рәсімделуін бағалай отырып, зерттейді).
Практиканы апта бойынша өту жоспары диплом алды практикасының Бағдарламасында бар.  
Кафедра диплом алды практикасы басталғанға дейін алдын ала нұсқау конференциясында әрбір студентке Күнделік және диплом алды практикасының Бағдарламасын береді.


3. Диплом алды практикасының мазмұны

Диплом алды практикасының мазмұны диплом жұмысының (жобасының) тақырыбымен анықталады.
Диплом алды практикасы студенттердің теориялық білімін бекіту мен кеңейту үшін емес, бітіруші түлектерге кәсіби тәжірибе алу үшін, мамандық және болашақ қызмет бейіні бойынша терең тәжірибелік дағдылану үшін жүргізіледі. Диплом алды практикасының негізгі мақсаты диплом жұмысын жазу үшін қажетті материалдарды жинау, жинақтап қорыту және талдау. Қорғау бойынша Мемлекеттік аттестациялау комиссиясы болашақ маманның өз бетінше еңбек қызметіне дайындығын бағалайды. Сол себепті студент диплом алды практикасының барлық ерекшеліктерін (нюанстарын): мақсатын, міндеттерін, ұйымдастыру мәселелерін, практика бағдарламасын айқын ұсыну қажет.
Диплом алды практикасының ерекшелігі диплом алды практикасының жоспары бойынша жүргізілетін-дігінде және оның мазмұны, негізінде диплом жұмысының міндеттерімен анықталады.
Дипломшыға диплом жұмысына дайындық және жазу кезеңінде теориялық және практикалық көмек көрсету мақсатында ғылыми жетекші, ғылыми дәрежесі және (немесе) атағы бар ЖОО-дағы түлек шығарушы кафедраның профессорлары, доценттері және аға оқытушылары қатарынан жоғары білікті оқытушы тағайындалады.
Диплом жұмысының тақырыптары және ғылыми жетекшілердің кандидатуралары студенттердің пікірін және жетекшілердің келісімін есепке ала отырып міндетті түрде кафедра мәжілісінде талқыланады, сонан соң бекітіледі. Кафедра меңгерушісінің баянаты негізінде кәсіптік практика және мансап үйлестірушісі диплом жұмысының тақырыптары мен ғылыми жетекшілерін бекіту жайындағы бұйрық жобасын дайындайды. Тақырып институт ректорының бұйрығы бойынша бекітіледі.


4. Диплом алды практикасын өту жоспары:

1 апта:

1. Практиканың басталуына байланысты алдын ала нұсқау конференциясына қатысу. 
2. Диплом жұмысының (жоба) тақырыбы бойынша практикалық материалдарды жинау, әзірлеу және талдап қорыту. 
3. Диплом жұмысының (жоба) кіріспесін (ғылыми аппараты, құрылымы, мазмұны және т.б.) белгіленген талаптарға сәйкес рәсімдеу. 
4. Диплом жұмысының жетекшісімен кеңесу.

2 апта:

1. Дипломдық зерттеу тақырыбы бойынша статистикалық деректер мен практикалық материалды талдау.  
2. Диплом жұмысының жетекшісіне бірінші тараудың мазмұнын тексеруге ұсыну және рәсімдеу. 
3. Диплом жұмысының жетекшісімен кеңесу.

3 апта:

1. Диплом жұмысының (жоба) тақырыбы бойынша тұжырымды, заңдылықты, ұсынысты және ұсынымды тиянақтау.
2. Диплом жұмысының жетекшісіне екінші тараудың мазмұнын тексеруге ұсыну және рәсімдеу.
3. Диплом жұмысының жетекшісімен кеңесу.

4 апта:

1. Диплом жұмысының (жоба) толық мәтінін белгіленген талаптарға сәйкес рәсімдеу.
2. Дипломдық зерттеу тақырыбы бойынша қорытынды жазу және пайдаланылған әдебиеттер тізімін рәсімдеу.
3. Диплом жұмысының жетекшісіне антиплагиат нәтижесін және диплом жұмысының аяқталған нұсқасын ұсыну. 
4. Диплом жұмысының жетекшісімен кеңесу.

5 апта

1. Диплом жұмысын қорғау мәтінін құру. 
2. Диплом жұмысының Тұсаукесерін (презентация-сын) қорғауға дайындау.


5. Практика есебіне қойылатын талаптар

Диплом алды практикасы аяқталғаннан кейін студент диплом жұмысы жетекшісінің алдында есеп беруі тиіс. Практикадан өту бойынша студент есебінің формасы және түрі: 
1. Практика күнделігі.
2. Диплом алды практикасы бойынша есеп (көлемі 20-25 бет машинамен басылған мәтін).
3. Диплом жұмысының аяқталған нұсқасы.
Студенттің диплом алды практикасын өткендігін сипаттайтын және куәландыратын негізгі есеп беру құжаты Есеп болып табылады. Диплом алды практикасы бойынша есеп көлемі жағынан үлкен болмауы және диплом алды практикасын өту жоспары бойынша құрылуы тиіс.
Есептің титул парағында диплом жұмысы жетекшісінің қолы болуы тиіс.
Диплом алды практикасының қорытындысы кафедра ұйымдастырған диплом жұмысын (жобасын) алдын ала қорғауда жүзеге асырылады. Диплом жұмысын (жобасын) алдын ала қорғау кафедра мәжілісінде өткізіледі және хаттама рәсімделеді. 
Алдын ала қорғауға практикадан өту жоспарын сәтті орындаған, күнделікті, практика бойынша есебін және диплом жұмысының аяқталған нұсқасын тапсырған студенттер ғана жіберіледі. 
Аттестация практика бойынша есептік құжат және диплом жұмысын алдын ала қорғау бойынша комиссияның пікірі негізінде жүргізіледі. Практика бойынша есепті практикант кафедраға 20-25 бет көлеміндегі машинамен терілген құжат түрінде ұсынады.
Алдын ала қорғаудың қорытындысы диплом жұмысын қорғауға жіберу болып табылады. Комиссия студентке диплом жұмысына рецензия жазушыны тағайындайды. Диплом жұмысының жетекшісі жұмысқа пікір жазады.










Пайдаланылған әдебиеттер тізімі

1. Жоғары білім берудің мемлекеттік жалпыға міндетті стандарты. Қазақстан Республикасы Үкіметінің 2012 жылғы 23 тамыздағы № 1080 қаулысымен бекітілген (13.05.2016 № 292 өзгеріспен).
2. Еуразия гуманитарлық институтының Кәсіптік практика ережелері. - Астана: ЕАГИ, 2016.
3. Кәсіптік практиканы ұйымдастыру мен өткізу қағидаларын және практика базалары ретінде ұйымдарды айқындау қағидаларын бекіту туралы Қазақстан Республикасы Білім және ғылым министрінің 2016 жылғы 29 қаңтардағы № 107 бұйрығы. Қазақстан Республикасының Әділет министрлігінде 2016 жылы     4 наурызда № 13395 болып тіркелді.
4. [bookmark: _GoBack]Загатова С.Б., Ильясова А.К., Қосжанова А.С. «Шетел тілі: екі шетел тілі» мамандығына арналған диплом жұмысын орындаудың әдістемелік нұсқаулары.– Астана: ЕАГИ, 2016. – 34 б.
5. Загатова С.Б., Алипбекова Л.У. «Аударма ісі» мамандығына арналған диплом жұмысын орындаудың әдістемелік нұсқаулары. – Астана: ЕАГИ, 2016. – 30 б.












Қосымша

Титул парағы

Еуразия гуманитарлық институты
Шетел тілдері кафедрасы


Диплом алды практикасынан өту бойынша
ЕСЕБІ

5В020700 – «Аударма ісі» мамандығының Білім беру бағдарламасы бойынша ___________ тобының студенті  



(Т.А.Ә.)

_____және ________ 20_ ж. аралығында практикадан өтті.

Есепті тапсыру күні «_____» _________________ 20___ ж.

Практика жетекшісі_______________________________        

